
KIRISH 

Bolalar va оʻspirinlar orasida mobil telefon va kompyuter оʻyinlariga qaramlik 

hammaga tashvish tugʻdirmoqda. Bugungi kunga kelib, internet-qaramlikka 

kоʻproq e‟tibor qaratildi, ammo uyali telefon qaramligi haqida tоʻliq ma‟lumot 

yоʻq. Maqolaning  maqsadi bolalar va оʻspirinlar orasida mobil telefon va 

kompyuter оʻyinlariga qaramlik haqida ba‟zi ma‟lumotlar berishdir. 

Internet asosan barcha yoshlar оʻrtasida, kоʻngil ochish, vaqtini ma‟roqli 

оʻtkazish uchun vosita sifatida ishlatilmoqda. Internetdan ortiqcha foydalanish 

natijasida qaramlik kоʻpayib avj olib bormoqda. Internetga qaramlik avvalo 

insonning ong ostida paydo bоʻladi va uni real hayotga tadbiq etadi. Ushbu 

maqolada internetga qaramlikning avj olishi va tarqalishi haqida ma‟lumotlar 

keltirilgan va tegishli nazariyalar kоʻrib chiqilgan. Shuningdek bu masala 

jamoatchilik tomonidan ham tegishli me‟zonlar asosida internetga qaramlikni 

aniqlash uchun mugokama qilinadi. Maqolaning asosiy yоʻnalishi ushbu turdahi 

qaramlikni ijro etuvchilar faoliyatiga qaratilgan. Sоʻngi paytlarda tadqiqotchilar 

buni shaxsiy, ijtimoiy yoki ma‟naviy nuqtai nazardan tahlil qilib kelishmoqda. Shu 

bilan birga uning mexanizmlari va davolanishning turli shakllarini rivojlantirishga 

kata xissa qоʻshish mumkin. Internet оʻyinlari dunyodagi eng mashxur оʻyin-

kulgilar  qatoriga kiradi, ammo geymerlarning katta qismi uning yuqori 

chоʻqqilarini egallaganini kоʻrsatadi. Internetga qaramlikning boshlanishi asosan 

atrof-muhit omillariga chambarchas bogʻliq. Masalan bolalik va оʻspirinlik davrida 

shaxslar aro munosabatlar ular bilan birga bоʻladigan aloqalar ham muhum оʻrib 

egallaydi. Shu bilan birga notоʻgʻri oilaviy muhitning internetga qaram bоʻlishiga 

qоʻshgan hissasi haqida, оʻrganilgan ma‟lumotlar cheklangah bоʻlib qolmoqda. 

Internetga qaramlik rivojlanishiga erta yoshdagi shaxslar aro munosabatlar ta‟siri 

haqidagi mavjud bilimlarning umumiy kоʻrinishi taqdim etishga va bu sohadagi 

adabiyotlarning hozirgi holatini tasvirlashga qaratilgan. 

Xususan, u 

a) oilaviy munosabatlar, 

b) ota-ona va bola munosabatlari, 

v) bolalikdagi yomon munosabat, 

d) оʻyinlarga qaramlikning rivojlanishidagi bezorilik va kiberhujum kabi 

dastlabki hayotiy munosabatlarni ta‟kidlaydi. 

Ushbu dalillarga muvofiq, disfunktsional xatti-harakatlar va his-tuygʻular 

bilan bogʻliqligi ma‟lum bоʻlgan va ehtimol patologik оʻyinlarga yordam beradigan 

emotsional aloqalarni va tanish dinamikani “qayta qurish” ga qaratilgan terapevtik 

tadbirlar оʻyinlarga qaramlik uchun eng muvaffaqiyatli klinik terapevtik 

yondashuv sifatida tan olingan. 

Kompyuterda kоʻp vaqt оʻtkazishning bola salomatligiga ta‟siri: 

Kоʻrish a‟zolarining zоʻriqishi. Kompyuterga termulib оʻtirish davomida 

nafaqat kоʻz mushaklari zоʻriqishini keltirib chiqaradi, balki kоʻz ichki tomirlariga 

ham salbiy ta‟sir kоʻrsatadi. 

Markaziy asab tizimining buzilishi. Tadqiqotlarning kоʻrsatishicha, 10-12 

yoshgacha bоʻlgan bolalarning kompyuterda kоʻp оʻtirishi asab buzilishiga olib 

kelar ekan. Bu narsa bolaning ortiqcha charchashida, bosh ogʻrishi, uyquning 

buzilishi, kayfiyatning tushishi, asabiylashishi yoki оʻta nofaolligi, xayoli joyida 

bоʻlmay qolishi kabi holatlarda namoyon bоʻlar ekan. 

Qоʻl, yelka va bоʻyin mushaklarining оʻzgarishi. Kompyuterda оʻtirgan 

bolaning rivojlanayotgan qоʻl, yelka va bоʻyin mushaklari bir holatda uzoq vaqt 

davomida turishi qоʻl mushaklarining ortiqcha holdan toyishiga, qon aylanishining 

buzilishiga, ayrim hollarda mushak ogʻriqlariga olib keladi. 

Bolaning psixikasi buzilishi. Bola uzoq vaqt kompyuterda оʻtirib, u orqali 

virtual munosabatlar оʻrnatishi natijasida haqiqiy hayotdagi munosabatlardan 

qochadigan bоʻlib qoladi. Kompyuter uning “dоʻst”i, “sinfdosh”i, “suyukli 

insoni”ga aylanadi. Ayniqsa, kamgap bolalar kompyuterda internet orqali 

gaplashish osonroq ekanligini tez anglab, odamlardan qochadigan, ochiq suhbat 

qila olmaydigan, dоʻstlasha olmaydigan bоʻlib qoladi. 

Albatta, bugungi kunda bolani kompyuterdan holi qilishning iloji yоʻq. 

Bundan tashqari оʻqish, ishlash jarayoni kompyuter va internetga bogʻliq bоʻlib 

qolgani uchun bola kompyuterni bilishi kerak. 

Aslida, bola zerikkanida kitob оʻqishi eng yaxshi tanlov. Lekin bolani kitob 

оʻqishga ota-ona qiziqtira bilishi kerak. Albatta, kuni bilan serial kоʻrayotgan 

onasini kоʻrgan bola, hech qachon kitob qiziq ekanligiga ishona olmaydi. 

Ota-ona bolaga kompyuterning zararini minimallashtirish yоʻlini qоʻllashi 

lozim. Amerika pediatriya uyushmasining kоʻrsatishicha, bolaga chegaralangan 

holda kompyuter va mobil vositalardan foydalanishga ruxsat berish mumkin. 

1. Bola maktab yoshiga yetgunga qadar umuman kompyuterdan 

foydalanmasligi shart. 

2. Uydagi kompyuterda оʻyin umuman bоʻlmasligini ta‟minlash kerak, 

albatta, til оʻrgatuvchi yoki bilim beruvchi оʻyinlar bundan mustasno bоʻlishi 

mumkin. Boshqa оʻyinlar bolaning haqiqiy hayotga bоʻlgan nazarini salbiy 

tomonga оʻzgartiradi. Оʻyinda ayrim tоʻsiqlardan оʻtib millioner bоʻlish imkoniyati 

borligini kоʻrgan bola hayot ham shunday oson ekan, deb tasavvur qila boshlaydi. 

3. Maktab yoshidagi bolalarga kompyuterdan foydalanish vaqti 

chegaralangan bоʻlishi lozim. Оʻn-оʻn ikki yoshgacha kuniga 1 soatdan oshmasligi, 

12-16 yoshda 2-3 soatni tashkil qilishi mumkin. 

4. Kompyuterdan оʻqish, bilim orttirish maqsadida foydalanishgagina 

ruxsat berilishi kerak. Оʻyin va ermak uchun man qilinishi maqsadga muvofiq 

bоʻladi. 

5. Uyda internet ulangan bоʻlsa, ayrim saytlarga blokator оʻrnatib qоʻyish 

kerak. Internetda bola kоʻziga munosib bоʻlmagan minglab saytlar mavjud, bu 

saytlarga bola bilmasdan kirib qolishi mumkin. Shuning uchun, internet ulagan 

provayderga bolaga munosib bоʻlmagan оʻsha saytlarni yopib qоʻyishini iltimos 

qilsangiz, provayder оʻzi blokator оʻrnatib qоʻyadi. 

6. Bola kompyuterda оʻtirganida vaqti-vaqti bilan u nima qilayotganini 

tekshirib turish lozim. Xonaga kirib kompyuter ekraniga qarash yetarli emas, bola 

foydalanayotgan saytlar, kоʻrgan ma‟lumotlar, foydalanayotgan dasturlarni 

nazorat qilib turish kerak. 

7. Bolaga kompyuter kоʻchada оʻynash, dоʻstlar bilan kоʻrishib 

gaplashish, ovqatlanishning оʻrnini bosmasligini tushuntirish foydadan holi 

bоʻlmaydi. 

8. Bolani oldida оʻzingiz kompyuterda оʻyinlar оʻynab, dоʻstlaringiz 

bilan suhbatlashib salbiy na‟muna bоʻlmasligingiz shart. 

9. Bola kompyuterdan ijobiy maqsadlarda foydalanishini istasangiz, u 

bilan birga foydali saytlar va dasturlardan birga zavqlanib vaqt оʻtkazing. 

10. Bolaning asab tizimida, kayfiyatida, ota-onasi va dоʻstlari bilan 

munosabatlarida keskin salbiy оʻzgarishlar rоʻy berayotgan bоʻlsa, kompyuterda 

оʻtkazayotgan vaqtini kamaytirib kоʻring. Natijasi yaxshi bоʻlsa, demak, sabab 

kompyuterda. Bola umuman kompyuterdan voz kecha olmay, janjal qilib, 

tushkunlikka tushib, kompyutersiz odamovi bоʻlib qolayotganini sezsangiz, 

psixologga uchrashishingiz talab etiladi. 

Oxirgi yillarda “kompyuterga qaramlik”, degan ibora tez-tez uchramoqda. 

Xitoy, AQSH va Yevropaning ba‟zi mamlakatlarida bu qaramlikni kasallik deb, 

davolab kelmoqdalar. hozirgi kunda bunday qaramlik tufayli maktab оʻquvchilari 

hamda yoshlar оʻrtasida kompyuter оʻyinlari oqibatida оʻz joniga qasd qilishlar 

hamda turli jinoyatlar kоʻp uchramoqda. 

Afsus, ba‟zi ota-onalar mobil aloqa vositalari bolaga qattiq zarar keltirishi 

haqida оʻylamaydilar. 

Bola asabiylashganda “ekran” bilan uni ovutmaslik muhim. Bunga u 

odatlanib, katta bоʻlganida hayotda qiyinchilikka duch kelganida, оʻz kuchi bilan 

ularga bardosh bermay, biron оʻyinchoq(ichkilik, kompyuter оʻyinlari, 

narkotik)dan malham izlaydi. Bola asabiylashib qiyinchilikni boshidan 

kechirayotgan payti unga onaning e‟tibori talab etiladi, kompyuter yoki telefon 

ekrani emas. Оʻz vaqti va sabrini qizgʻangan ona bolasiga telefon yoki kompyuter 

tutqazib qоʻyadi. Shu yоʻl bilan u bolaning hayotda kuchli bоʻla olish, 

qiyinchiliklarni yengish qobiliyatiga qattiq zarba beradi. 

Bolani hech qachon kompyuter оʻyinlari rivojlantirmaydi. Gadjetlar 

yordamida bolaning miyasini charxlamoqchi bоʻlgan ota-onalar mutloq xato 

qiladilar. Bolani kichikligida muloqot, suhbat, qоʻli bilan ushlash, his etish, eshitish, 

kоʻrish kabi tuygʻular rivojlantiradi. Bola ekrandan ma‟lumot olishga, оʻyinlar 

orqali biror vazifa bajarishga оʻrganib qolsa, u hayotga, jamiyatga moslashishi juda 

qiyin kechadi. Ekranda uddalay olgan vazifani hayotda umuman bajara olmaydi. 

Chunki u ekran bilan muloqot qilishga оʻrganib qolgan. Bundan tashqari Amerika 

pediatriya uyushmasining ta‟kidlashicha, kompyuter оʻyinlari va mobil gadjetlar 

orqali bolaning rivojlanish darajasi pasayadi. 

Bola ekranga tikilib оʻtirishi natijasida uning asablari buziladi. Bola оʻzi 

sezmagan holda qattiq charchaydi, lekin ekrandan оʻzini olib qocha olmaydi. 

Shunda unda asabiylik, zardalanish, gʻijinish va ba‟zida agressiya ham rivojlanadi. 

Kompyuter оʻyinlari va gadjetlarga bogʻlanib qolgan bola hayotdagi 

mashgʻulot va оʻyinlarda оʻzini yaxshi namoyon eta olmaydi. Uning reaksiyasi 

faqat ekrandagi vazifalarga bogʻlanib qolganligi uchun, hayotiy holatlarni 

uddasidan chiqa olmaydi. Shu qatorda sport bilan ham shugʻulanayotganda 

qiynaladi. 

Ba‟zi tadqiqotlar yaqin yillarda bolalar va оʻsmirlar orasida keng 

tarqalayotgan semizlik sababini ham mobil va kompyuter vositalaridan 

kоʻrishmoqda. Bola kоʻchada chopib оʻynashdan ekranga soatlab termulib 

оʻtirishni afzal kоʻra boshlaydi. Natijada uning modda almashinuv tizimi ishdan 

chiqadi va jadal tarzda semizlik rivojlana boshlaydi. 

Bola haqiqiy gоʻzallik nima ekanligini sezmay qoladi. Ekranda kоʻrayotgan 

suratlarga оʻrganib qolgan bola tabiatning, qush va gullarning, umuman atrofning 

gоʻzalligini kоʻrmay, sezmay  qoladi. Uning kоʻz оʻngida kоʻrinmas plyonka 

ekrandagi suratlar namoyon bоʻlaveradi. 

Mobil vositalari orqali internetga ham qaram bоʻlib qolish mumkin. Qisqa 

ma‟lumot, tez almashuvchi suratlarga оʻrgangan bola, kitob оʻqiy olmaydi, undan 

tashqari uzoq muddat bir joyga diqqatini yigʻa olmaydigan bоʻlib qoladi. 

XULOSA 

Xulosa qilib shuni aytishimiz joizki bolaning tili chiqmaguniga qadar unga 

telefon, kompyuter vositalarini berish mutlaqo mumkin emas. Kichikligidan 

ekranga qarashni odat qilgan bolaning tili kech chiqadi, gapirishda qiynaladi va 

atrofdagilar bilan muloqot qila olmaydi. Unda logopedik muammolar yuzaga 

keladi. Undan tashqari bolalarda o‟qishga, izlanishga qiziqishi kamayib, dangasalik 

ortib boradi. 

